
Tzitadi Metropolitana de 

Casteddu Servìtziu Cultura 

AVISU 
Progetu in lìngua sarda "In bidda nostra" 

Realizatzioni Laboratòrius 

 
Si fait sciri ca s'Aministratzioni Comunali bolit ativai in DAD – Didàtica a Distàntzia – duus 

laboratòrius, in lìngua sarda, poi s asseminesus. 

- 1° laboratòriu "Sa fotografia digitali: s'arti apricada a sa fotografia".  S'atividadi  previdit: 
 

▫ Didàtica: 

- connòsciri sa teoria fotogràfica. 

- ita est sa fotografia digitali e is tènnicas de ripresa. 

- connòsciri sa stòria de sa fotografia. 

- realizai un'elaboratzioni digitali e un’adobe light room. 

▫ Imperu de sa lìngua sarda: 

- lòmpiri, de parti de is scientis, a unu gradu artu de cumpetèntzia ativa e passiva de sa lìngua 

sarda, chi ddis permitat de si pòdiri arrelatai in sa vida fitiana e professionali. 

- incentivatzioni e sensibilizatzioni in favori de is generatzionis noas a s'imperu de sa lìngua 

sarda. 

- atinu de un’idea de sa lìngua sarda, bia e capassa de poderai "su passu cun is tempus 

modernus". 

Su laboratòriu s’at a fàiri in s’arrespetu de sa sostenibilidadi ambientali. Is strumentus imperaus 

ant a tènniri un’efetu minimu in s'ambienti, poita ca s’ant a imperai po s’imprus contenutus 

digitalis e chi s’at a dèpiri spainai materiali de paperi, custu  s’at a fàiri cun paperi torrau a 

imperai. 



Su laboratòriu s’at a fàiri in de 30 oras, cun un’àtobiu a sa cida de n. 4 oras. Si podint iscriri 

fintzas a 25 personis. 

Su laboratòriu at a èssiri a incuru de s’Assòtziu Culturali "Sa Berula Antiga" de Biddaramosa. 
 
 

- 2° laboratòriu: "Contus in tauledda: dae scenegiadura a su storyboard". 

S'obietivu prus de importu de su laboratòriu est su de promòviri sa lìngua sarda chi at a donai a 

is chi pigant parti is  basis po sa formalizatzioni scrita in is 2 variantis (Campidanesu- 

Logudoresu) e LSC – Linba Sarda Comuna. S'atividadi de su laboratòriu s’at cuntzentrai asuba 

de s’imperu de sa Lìngua Sarda po fàiri unu storyboard cinematogràficu orientau a sa 

produtzioni de unu cortometràgiu po promòviri su territòriu innui s’at a fàiri su laboratòriu, 

donendi is basis de sa lìngua sarda e s’imperu de custas in unu setori in svilupu: su setori 

cinematogràficu. 

 Su laboratòriu s’at  a fàiri in 30 oras e si podint iscriri fintzas a 25 personis. 

Su laboratòriu  at a èssiri a incuru de s'Assòtziu de Tiatru Il Crogiuolo. 
 

Po pigai parti a su cursu tocat a mandai a sa email: protocollo@pec.comune.assemini.ca.it, su 

mollu auniu a s'Avisu cumpilau in totu aintru e no a pustis de Cenàbara 19 de Friaxu 2021. 

Innantis sa partecipatzioni a su cursu de formatzioni est arriservada a is residentis de Assèmini. 

Chi su nùmuru de is iscritus no lompit a su nùmuru max previdiu, s’ant a pòdiri acetai domandas 

de iscritzioni de tzitadinus residentis in is Comunus de acanta. 

